
En Galicia xérase unha gran cantidade de
residuos en forma de cuncha procedentes
da industria do mexillén e outros bivalvos.
Tradicionalmente, estas cunchas vénense
utilizando como fertilizante nas parcelas
préximas ao mar, xunto con algas e restos de
mariscos. A cuncha de mexillon estd composta
principalmente por carbonato célcico (95-99%),
ideal para corrixir a acidez que presentan moitos
solos galegos. Completan a stia composicién
un 1-5% de materia organica e unha pequena
cantidade doutros nutrientes (nitréxeno, fésforo,
xofre, magnesio e potasio).

Este traballo tivo lugar no Centro de
Investigacions Agrarias de Mabegondo hai xa uns
anos, pero pareceunos interesante recuperalo
dado o seu valor practico. O obxectivo do
ensaio foi estudar a evolucion da fertilizacion
e a capacidade de producién de forraxe dunha
parcela fertilizada durante dous anos con xurro
de vactin mesturado con cuncha de mexillon.

Implantacion do ensaio

O solo da parcela do ensaio tina unha textura
franco limosa, cunha pradeira de mais de 5 anos
formada por unha mestura de raigras inglés
(Lolium perenne L.), trevo violeta (Trifolium
pratense L.) e trevo branco (Trifolium repens L.).

O xurro tina unha composicién media tipica
(ver artigo orixinal para a composicién exacta

e volumes empregados).

A cuncha de mexillén foi transformada
previamente ao seu uso do seguinte xeito:

1. lavado con auga doce para eliminar o sal;

2. tratamento térmico a 500°C para reducir a
humidade e a materia organica residual, e
finalmente,

3. moido ata un tamano de particula de 63 pm
(ver artigo orixinal para a composicion final).

O tamano de cada subparcela foide 12x6me o
deseno experimental foron bloques ao azar con
3 repeticions.

Os tratamentos comparados foron os seguintes:

e XV = xurro de vacun aplicado duas veces
ao ano (primavera e outono) por inxeccién
cunha cisterna con discos que facia cortes
no terreo de 3-6 cm de profundidade, a 15
cm de distancia entre eles.

e XV + 500 CM
e XV + 1000 CM
« XV +1500 CM

Estes tres tratamentos son como o “XV” pero
con 500, 1000 e 1500 kg/ha, respectivamente,
de cuncha previamente mesturada co xurro.

e Control = sen achega de fertilizantes.

A continuacion imos ver o impacto destes
tratamentos na evolucioén da parcela. En concreto,
monitorizaronse os seguintes parametros:

» Propiedades quimicas do solo: pH, catidéns
de cambio e elementos asimilables;

 Evolucion da producion de forraxe;

o Evolucion da calidade da forraxe.

Cuncha tras ser lavada, quentada a 500°C e moida

Evolucion das propiedades
quimicas do solo

1. O efecto da utilizaciéon de cuncha de mexillén
(XV + CM) observouse de forma rapida (5 meses
tras a primeira aplicacién), cun incremento do
pH e un descenso da porcentaxe de saturacion
do aluminio, que foi maior no tratamento que
recibiu maior cantidade de cuncha (XV + 1500
CM).

2. A incorporaciéon da cuncha de mexillén
aumentou significativamente o Ca?*, que
chegou a acadar valores de 6 meq/100 ml. A

relacion Ca/Mg aumentou ata valores de 12,7,
en contraste co tratamento sé con xurro (6,0)
ou co control (6,2).

3. Ao principio, o K* diminuiu nas parcelas
tratadas con cuncha de mexillon, pero este efecto
desapareceu ao final do experimento (segundo
ano) e mantivose en valores de fertilidade media
en todas as parcelas (121-240 mg/L). Ainda asi,
a extracion de K* foi maior nas parcelas tratadas
con cuncha. As relaciéons K/Mg vironse pouco
afectadas e mantivéronse nun rango 6ptimo en
todas as parcelas.

Evolucion da producion de forraxe

1. No primeiro ano non se observaron diferenzas
na produciéon de materia seca nas parcelas
tratadas con cuncha de mexillén respecto as que
recibiron sé xurro. Foi no segundo ano cando,
naquelas tratadas con cuncha, empezaron a
observarse lixeiros incrementos, malia que non
significativos.

2.A cuncha de mexillén favoreceu a
persistencia do trevo nas parcelas, en contraste
coas parcelas que recibiron soamente xurro,

Inxeccion de xurro con cuncha de mexillén engadida

Qutros bivalvos ricos en carbonato calcico son tamén unha fonte fertilizante

nas que se viu favorecida a persistencia das
gramineas. Este efecto estimulante do N do xurro
sobre as gramineas € ben conecido.

Evolucion da calidade da forraxe

1.Non se observaron diferenzas entre
tratamentos respecto aos pardmetros de
calidade da forraxe estudados (materia orgdnica,
proteina bruta, fibra neutro deterxente, fibra
acido deterxente e dixestibilidade da materia
organica).

2. Como era de esperar, o corte de outono
presentou un contido en nitréxeno e en
fibra notablemente superior ao do resto das
estacions, efecto presente en todas as parcelas
e independente da adicién da cuncha.

Conclusion

A aplicaciéon da cuncha de mexillén en
combinacién co xurro reduciu a acidez do
solo, mellorou os parametros de fertilizacion
da parcela e favoreceu a persistencia do trevo,
comparado coa utilizacién soamente de xurro.
Ademais, non tivo ningun efecto negativo na
cantidade ou calidade da forraxe. Os autores
recomendan a utilizacién da cuncha de mexillén
para lograr reducir custos resultantes da compra
de fertilizantes e encalantes. ¥§

